ԱՄՓՈՓԱԹԵՐԹ
«Հայաստանի Հանրապետության կառավարության 2003 թվականի օգոստոսի 21-ի  N 1129-Ն  որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ
	Հ/Հ
	Առարկության, առաջարկության հեղինակը, գրության ստացման ամսաթիվը, համարը
	Առարկության, առաջարկության բովանդակությունը
	Եզրակացություն
	Կատարված փոփոխություններ

	1.
	Հայաստանի դեղ արտադրողների  և ներմուծողների  միություն


	Մասնագիտական տեսկետից ոչ հոգեմետ և ոչ թմրաբեր, այլ ցավազրկող ազդեցություն ունեցող բազմաբաղադրատարր դեղի ներառումը « Թմրամիջոցների և հոգեմետ նյութերի, որոնց շրջանառության հսկողության նկատմբ ՀՀ-ում սահմանվում են որոշակի պայմաներ» ցանկում որպես թմրամոլության տարածման դեմ պայքարի միջոց և դրանով իսկ սահմանափակելով տվյալ դեղի օգտագործումը բժշկության մեջ այն նպատակով, ինչի համար այն գրանցված է և նախատեսված, սխալ մոտեցում է, քանի որ տվյալ դեղի հասանելիությունը արհեստականորեն սահմանափակվում է հիվանդների համար, որոնք դրա խիստ կարիքն ունեն: Օրինակ «Լիրիկա» դեղի պարագայում՝ սկզբից ներառվեց այդ ցուցակում, հետո հանվեց:
	Չի ընդունվել, քանի որ դեղատոմսերով բաց թողնումը չի սահմանափակում խնդրո առարկա դեղերի օգտագործումը բժշկության մեջ այն նպատակով, ինչի համար այն նախատեսված է և գրանցված, այլ կանխվում է դրանց օգտագործումը ոչ ըստ ցուցումների և չարաշահումը թմրամոլների կողմից:
	

	
	
	2. Ներկայացված պարագայում նախ միայն Կոդեին պարունակող դեղ ՀՀ-ում գրանցված չունենք: ՀՀ-ում գրանցված Կոդեին պարունակող դեղերը բոլորը բազմաբաղադրատարր են և դրանք հիմանականում հանդիսանում են արդյունավետ ցավազրկողներ ատամնացավերի, գլխացավերի և այլ բնույթի ցավային սիմպտոմի ճնշման համար: Այդ ցավային երևույթները լայն տարածում ունեն տարբեր  հիվանդների մոտ, որոնց համար հատուկ դեղատոմսով հսկվող դեղի դուրս գրումը, բժիշների մոտ տարվող փաստաթղթավորուման բարդությունը պատճառում է որոշակի անհարմարություններ, հետևապես, հիվանդը խուսափելով այդ բարդություններից, ստիպված նախըտրում է ստանալ այլ ոչ հսկվող դեղորայք: Եթե թմրամոլության դեմ պայքարի քաղաքականությունը տարվում է այն ուղղությամբ, որ կոդեին պարունակող այս կամ այն դեղը այսինչ դեղաչափով, տվյալ դեպքում 10մգ և ավելի, պետք է հսկվի այնպես, ինչպես որ թմրամիջոցները և հոգեմետ դեղերը և արդյունքում ընդհանրապես սահմանափակելով տվյալ դեղերի շրջանառությունը, չենք համարում արդարացված մոտեցում։ Դեղերի որոշ տեսականու արհեստական շրջանառության սահմանափակման փորձը ցույց է տալիս, որ թմրամոլության ծավալները դրանից չեն նվազում, թմրամոլները գտնում են թմրաբեր այլ հնարքներ և այդ երևույթի դեմ պայքարի համար պետք է փնտրել այլընտրանքային ավելի արդյունավետ միջոցներ` չվնասելով կարիքավոր հիվադների իրավունքներին և ապահովելով Կոդեին 10 մգ և ավելին պարունակող բազմաբաղադրատարր  դեղերի հասանելիությունը: Եթե այսպես շարունակվի, դեղերի շրջանառության մեջ այլևս կբացակայեն որոշակի աստիճանի ցավազրկող դեղերը (ի դեպ նման տեսանկյունից որոշակի ցավազրկող ազդեցության դրսևորման նպատակով այդ խմբի դեղերի բաղադրության մեջ դեղաբանական տեսակետից ներառվում են որոշակի դեղաչափերով այս կամ այն հոգեմետ նյութ հանդիսացող ակտիվ բաղադրատարր, ինչպիսին օրինակ Կոդեինի առկայությունն է); օրինակ՝  ուժեղ ատամնացավերի, սուր գլխացավերի կամ մրսածության կոմպլես բուժման դեպքերում հիվանդի համար անհասանելի կլինեն նմանատիպ դեղերի ձեռք բերումը, իսկ փորձը ցույց է տալիս, որ բժիշկը խուսափելու է հոգեմետ դեղերի համար նախատեսված դեղատոմսերով կոդեին կամ այլ հոգեմետ նյութ պարունակող խարնուրդների ձևով բազմաբաղադրատարր դեղերի դուրս գրումից, մյուս կողմից արտադրող ֆիրմաները պարզապես այլևս չեն գրանցի այդպիսի դեղեր: Այսինքն մենք՝ որպես դեղերի շրջանառության մասնակիցներ, մյուս կողմից պետք է հոգ տանենք, որ դեղերը հասանելի լինեն հիվանդին: Չպետք է ատամացավերի ժամանակ օրինակ օգտագործենք Տրամադոլ կամ նման կարգի այլ ցավազրկող դեղեր, իսկ թմրամոլները միևնույն է ելք կգտնեն (նույնպես փորձն է ցույց տալիս): 
	Չի ընդունվել, քանի որ ՀՀ ոստիկանությունը բազմիցս արձանագրել է կոդեին պարունակող բազմաբաղադրատարր դեղերով չարաշահման դեպքեր և առաջարկությամբ դիմել ՀՀ ԱՆ` վերոհիշյալ դեղերը հսկման ենթակա դեղերի ցանկում ընդգրկելու նպատակով: Առաջարկությունները վերաբերել են բոլոր կոդեին պարունակող բազմաբաղադրատարր դեղերին, սակայն ՀՀ առողջապահության նախարարությունը, հաշվի առնելով տվյալ դեղերի կիրառման ոլորտները, նախագծում ներառել է միայն 10մգ և ավելի կոդեին պարունակող բազմաբաղադրատարր դեղերը:


	

	
	
	3. Չի ներկայացվում նախագծով առաջարկվող փոփոխության պատճառը, ընդունված 1-ին տարբերակում ավելի հստակ նշվում է, որ 10 մգ պարունակությունը դա վերաբերում է մաքուր կոդեինի պարունակությանը: Անհասկանալի է փոփոխության իմաստը, որովհետև փոփոխվող տարբերակում նույնպես վերաբերում է մաքուր Կոդեինի քանակին:
	Դիտողությունը հաշվի առնելով  և տարընթերցումից խուսափելու համար  նախագծում կատարվել է  համապատասխան լրացում:
	Նախագծում կոդեին բառից  հետո լրացվել է “ցանկացած աղի ձևով”  բառերը 

	
	
	4. Հարկ եմ համարում նաև նշել, որ ինչպես որոշ Եվրոպական երկրներում, այնպես էլ ԱՊՀ անդամ մի շարք պետություններում (Ռուսաստան, Ուկրաինա և այլն), 10 մգ-ից պակաս Կոդեին պարունակող բազմաբաղադրատարր դեղերը (հիմնականում հանդիպում են այդ դեղաչափով) հանդիսանում են առանց բժշկի սովորական դեղատոմսերով դուրս գրվող դեղեր, իսկ ՀՀ-ում դրանք արդեն իսկ գրանցված են որպես սովորական դեղատոմսերով դուրս գրվող դեղեր, այսինքն արդեն դրանց նկատմամբ կա որոշակի սահմանափակում:
	Ընդունվել է ի գիտություն:
	

	
	
	5. Լիովին համոզված ենք, որ թմրամոլները բոլոր պարագաններում գտնելու են այլ ելքեր որպես փորձված «քիմիկներ»։


	Ընդունվել է ի գիտություն:
	

	2.
	ՀՀ  ֆինանսների նախարարություն
	Դիտողություններ և առաջարկություններ չկան:
	 
	

	3.
	ՀՀ Ազգային անվտանգության ծառայություն
	Դիտողություններ և առաջարկություններ չկան:
	
	

	4.
	ՀՀ Ոստիկանություն
	Դիտողություններ և առաջարկություններ չկան:
	
	

	5.
	ՀՀ արդարադատության նախարարություն
	Նախագծի նախաբանում անհրաժեշտ է ճիշտ նշել օրենքի վերնագիրը, մասնավորապես, «հոգեմետ» բառից հետո լրացնել «/հոգեներգործուն/» բառը` նկատի ունենալով «Թմրամիջոցների և հոգեմետ /հոգեներգործուն/ նյութերի մասին» ՀՀ օրենքի պահանջը: 


Այդ առումով գտնում ենք, որ անհրաժեշտ է համապատասխան լրացում կատարել նաև ՀՀ կառավարության 2003 թվականի օգոստոսի 21-ի թիվ 1129-Ն որոշման մեջ` մասնավորապես, վերնագրում և տեքստում «հոգեմետ» բառից հետո  լրացնել «/հոգեներգործուն/» բառը` համաձայն «Թմրամիջոցների և հոգեմետ /հոգեներգործուն/ նյութերի մասին» ՀՀ օրենքի պահանջի: 

